
Resum: Dinamiques macro-regionals a la Mediterrania occidental: cap
a una renovacio de la cooperacio territorial

Malgrat que la Mediterrania occidental no compta amb estrategies macro-regionals
propiesen el marcdela Unié Europea, presenta unes determinades caracteristiques espacials
i socioecondomiques, tal com han destacat diferents treballs. Els esquemes de cooperacié
regional i subestatal sén nombrosos a la Mediterrania occidental i s’hi poden observar
alguns avencos cap a formes de cooperacié macro-regional. S’identifiquen i analitzen
tant les variables que la poden impulsar com les que la poden limitar. Aquestes variables
ajuden a entendre millor com la macro-regionalitzacid, al combinar 'escala trans-meso i
la logica postcomplexa, pot implicar una reestructuracié de les referencies espacials i de
les politiques de planificacié territorial a la Unié Europea.

Paraules clau: macro-regié, macro-regionalitzacié, Mediterrania occidental, coope-
racié territorial.

Resumen: Dindmicas macro-regionales en el Mediterrdneo occidental:
hacia una cooperacion territorial renovada

Aunque el Mediterrdneo Occidental no cuenta con estrategias macro-regionales propias
en el marco de la Unién Europea, presenta unas determinadas caracteristicas espaciales y
socioecondmicas, tal como se han sefialado en diferentes trabajos. Los esquemas de coo-
peracién regional y subestatal son numerosos en el Mediterrdneo Occidental y se pueden

observar algunos avances hacia formas de cooperacién macro-regional. Se identifican y
analizan tanto las variables que pueden impulsarla como las que pueden limitarla. Estas
variables contribuyen a comprender mejor cémo la macro-regionalizacién, al combinar
la escala trans-meso y la légica post-compleja, puede implicar una reestructuracién de las
referencias espaciales y de las politicas de planificacién territorial en la Unién Europea.

Palabras clave: macro-regién, macro-regionalizacién, Mediterrdneo Occidental,
cooperacion tetritorial.

Abstract: Macro-regional dynamics in the Western Mediterranean:
towards a renewal of territorial cooperation

Although there is no European macro-regional strategy for the Western Mediterranean,
various studies identify notable spatial and socio-economic characteristics of the area. The
Western Mediterranean includes numerous regional and sub-state cooperation schemes
and we can observe a trend towards macro-regional forms of cooperation. We point out
and analyse both the variables that can drive such a macro-regionalisation, and those
that can limit it. The case of the Western Mediterranean contributes to better grasp how
macro-regionalisation, which combines a trans-meso scale and a post-complex rationale,
can renew EU spatial references and planning policies.

Palabras clave: macro-region, macro-regionalisation, Western Mediterranean, terri-
torial cooperation.

Introduccion

Aqueste article s’interéssa a la cooperacion territoriala dins la zona de la
Mediterranea occidentala. Lobjectiu es de veire en qué las dinamicas de coo-
peracion en plaga actualament senhalan la construccion —senon la constitu-
cion—d’una macro-region de’Union européa (UE), a'imatge de las estrategias
dichas macro-regionalas que 'UE a botadas en placa, despuei 2009, a 'entorn
de la mar Baltica, del Danubi, de las mars Adriatica et Ioniana e de l'espaci
alpenc (Ginzle e Kern, 2016; Boulineau, 2017) (fig. 1). Aquelas estrategias an
per objectiu de coordonar melhor e de far interagir los diferents dispositius
de cooperacion territoriala —regionals, nacionals, européus— dins la meteissa
macro-region, e aqud per respondre conjonchament a d’enjocs comuns de
desvolopamente d’amainatjament del territori: cambiament climatic, pollucion,
rets e infrastructuras de transport, sinergias economicas o fluxes migratoris per
exemple. Sagis pas de crear un novel programa o un novel escalon administratiu,
mas pusleu de definir d’orientacions estrategicas que permeton de racionalizar
melhor e d’operacionalizar los instruments existents, segon de témas e de prio-
ritats prealablament negociats, e en associant los diferents actors concernits:

agents estatals e sub-estatals, organismes privats e publics, organizacions non
governementalas. Un aprochi similar se retroba dins las estrategias regionalas
de bacin maritim que 'UE coordona per la mar Baltica, la mar Negra, la mar
Mediterranea, la mar del Nord, l'ocean Atlantic o l'ocean Arctic (fig. 1).

Emai se una quantitat importanta de literatura academica, de raports insti-
tucionals e d’eveniments especializats son estats consacrats a aqueles desvolopa-
ments, demoran pusléu confidencials en defora dels cercles d’expérts interessats
o de professionals implicats. De mai, la macro-regionalizacion es un fenomen
multifacetic que engloba d’estructuras e de processes variats que de cops se
cavalcan. Es ligada a d’autras dinamicas territorialas e espacialas compleéxas e
diversas e fa intervenir mantuns domenis d’accion publica.

Diferents trabalhs identifican la Mediterranéa occidentala coma una macro-
region européa dinamica e coérenta. La cooperacion territoriala s'es desvelopada

Figura 1. Estrategias macro-regionalas e de bacin maritim

Sorsa: Mission operacionala transfrontaliéra, iz Wassenberg ez al. 2015, p. 46.

a de nombrosas escalas, tanben a l'escala macro-regionala e la zona inclutz
tanben la dimension “extérna” de la politica de vesinatge sud de 'UE. Praquo,
cap d’estrategia macro-regionala es pas estada botada en plaga. Es doncas un
cas particularament interessant per analisar la macro-regionalizacion, de las
projeccions territorialas a la mesa en obra de las politicas, e per discutir de
las oportunitats, coma tanben dels obstacles, d’aquel mode de cooperacion
territoriala.

La metodologia es basada sus 'analisi documentaria e lo trabalh de terren.
Lo corpus documentari s'apugja sus la literatura academica e la documentacion
tecnica e politica, que concernisson a I'encop las macro-regions e la macro-re-
gionalizacion en general, e la Mediterranea occidentala en particular, e tanben
de trabalhs anteriors de I'autor. La recerca documentaria a permés drelaborar
lo quadre analitic que es estat confrontat a la situacion concréta del cas. Lo
trabalh sul terren consistis en d’entrevistas e d’observacion participanta. Sét
actors ciblats son estats interrogats sus la dinamica macro-regionala en Medi-
terranéa occidentala. La participacion dirécta a d’eveniments o retinions-claus
ligats al subjécte analisat a aportat de contribucions de recerca suplementarias
e actualizadas. Larticle presenta primiér lo quadre de I’analisi e las questions
de recerca. Presenta puei l'estudi de cas e las resultas que son, en seguida, ana-
lisadas dins las darriéras partidas.

1. Lescala macro-regionala dins la cooperacion territoriala
europea

Selas estrategias macro-regionalas de 'UE an marcat un “virada critica” dins
Iinstitucionalizacion d’aquela escala de cooperacion territoriala (Diihr, 2018),
erajapresentadins d’autres dispositius: las organizacions dichas “sub-regionalas”
talas coma Benelux, lo Grop de Visegrdd; los programas européus Interreg de la
part dicha “transnacionala” langats dins los ans 1990. Praquo, contrariament a
las unions subregionalas que repausan sus de models diplomatics interestatals
tradicionals, los autres tipes de macro-regionalizacion implican un quadre de
governanga mai complex, e un aprochi espacial que subrepassa las frontieras
estatalas. Per alhors, lo concépte de “mega-regions” desvelopat per de cercaires
nord-americans remanda a l'aprochi macro-regional europeu, emai ses mai
focalizat sus la dimension urbana e metropolitana (Florida ez a/., 2008; Boix
e Marull, 2016) (fig. 2).

Aqueles desvolopaments confirman qu’una talaescala “trans-meso”, al’encop
transnacionala e intermediaria, presenta un interés per organizar eamainatjar de
regions repartidas entre diferents ensembles nacionals, estatals o supra-nacionals,
mas ligats per de fluxes e d’interaccions que se jogan de las frontieras tradicio-
nalas. Es particularament lo cas dins un espaci transnacional tal coma 'UE e

dins la proposicion de la Comission pels programas de cooperation territoriala
2021-2027, es previst de melhor alinhar los fonses e programas de cooperacion
territoriala sus las estrategias macro-regionalas e de bacins maritimes existents.

Sul plan teoric, la macro-regionalizacion esligadaa devolucions representativas
d’una post-modernitat territoriala, a 'encop en térmes de visions espacialas e
d’accion publica, en comengar per la nocion de soft-spaces (Allmendinger ez al.,
2014), que remanda a una delimitacion flexibla e variabla dels espacis de coope-
racion segon los projectes e los partenaris implicats. Aquela nocion correspond
als aprochis relacionals o associatius de las regions e de la regionalizacion, que
s'interéssa a la mesa en placa de “territoris de projeéctes” evolutius e sus mesura
per respondre a de questions especificas (Seltzer e Carbonell, 2011, p. 10-11;
Jones e Paasi, 2013). Trobam aqueles aprochis dins los discorses dominants sus
las estrategias macro-regionalas e de bacins maritims de 'UE.

Los models macro-regionals illustran tanben lo concepte de rescalonament
de I'Estat (state rescaling) (Brenner 2004), que descriu coma la decentralizacion
cap a de regions sub-estatalas “micro” e I'inclusion dins de regions supra-esta-
tals “macro” coma I'UE, ligadas a de novelas formas de regionalisme (Perrin,

Figura 2. Las mega-regions d’Europa

Sorsa: mapas per Tim Gulden e Ryan Morris, Who’s your city by Richard Florida,
hitp:/fwww.creativeclass.com, Copyright ©2008 by Richard Florida

2016), remodelan la geografia e la distribucion del poder dels Estats, sens ne
senhalar necessariament I'aflaquiment. En rason de sa natura multipartita, la
macro-regionalizacion fornis tanben de cases empirics de sist¢émas de governanga
multi-nivels que articulan diverses programas politics a diferentas escalas politicas
e territorialas. Una caracteristica essenciala de la cooperacion macro-regionala
es la dimension cooperativa e la capacitat dels actors implicats a ajustar lors
interesses dins la perspectiva de decisions comunas. Se pensa per exemple a las
relacions entre organizacions transfrontalieras o euroregions presentas dins la
meteissa macro-region, o encara a las relacions entre autoritats territorialas e
servicis de ’Estat.

Enfin, la macro-regionalizacion participa a una europeanizacion espaciala e
territoriala (Bellini e Hilpert, 2013; Stead ezal., 2016; Boulineau, 2017). La defi-
nicion e lo fonccionnement de la mager part dels arrengaments macro-regionals
son influenciats per las visions e los metddes de I'Union européa. Ofrisson una
governanca alternativa e lor objectiu es d’armonizar las posicions e las politicas
jos un capel comun, basat sus las prioritats européas. Per alhors, la cartografia
de las macro-regions pot influenciar la meta-geografia europea, las referéncias
espacialas que per elas los individds organizan lor coneissenga del mond. La
mapa de la macro-regionalizacion dessenha de “Pichotas Europas” (Diihr, 2018,
p- 543) amb de frontiéras distinctas de la mapa dels Estats-membres.

Taula 1. Tipologia de la macro-regionalizacion en Europa

Iniciativa  Actors principals Delimitacion espaciala Exemple

Unions Estats Fix Benelux, Grop de Visegrad,

sub-regionalas Frontiéras estatalas Conselh nordic

Organizacions  Autoritats Fix Comissions geograficas

interregionalas  sub-estatalas Frontiéras sub-estatalas de la Conferéncia de las re-
gions perifericas maritimas

Programas UE Fix Eurdpa del Nord-Oest,

Interreg Estats et autoritats Nomenclatura europea NUTS Adriatica-Toniana

transnacionals  sub-estatalas

Estrategias UE Mixte Estrategia de I'Espaci

macro-regionalas Estats et autoritats Frontieras estatalas ou sub-estatalas, alpenc, estrategia

sub-estatalas mas discors sus la delimitacion del Danubi

variabla/adaptabla en fonccion de
Iobjectiu politic o del projecte

Estrategias de
bacins maritims

UE
Estats et autoritats
sub-estatalas

Mixte

Frontiéras estatalas ou sub-estatalas,
mas discors sus la delimitacion
variabla/adaptabla en fonccion de
I'objectiu politic o del projécte

Atlantic, mar del Nord

Taula 2. Quadre conceptual d’analisi de la macro-regionalizacion

Concepte / aprochi Efiech / fenomén
Domeni espacial Domeni d’accion publica
Rescalonament de 'Estat ~ Transformacion de la capacitat de 'Estat “de bas en naut”
State rescaling Renovelament del regionalisme e de la regionalizacion “micro & micro”

Delimitacions espacialas ad-hoc,

Soft space / regions relacionalas "
basat sus de projéctes e sus mesura

Conjonccion & coordinacion
de diveérses actors a diferents
nivels per realizar un projecte /
un accion en comun

Governanga multi-niveéls

Re-cartografia: promocion d’una Promocion dels metodes e

Europeanizacion .
p meta-geografia renovelada prioritats de 'UE

Aital la macro-regionalizacion a d’implicacions suls dispositius d'amainatja-
ment del territori a 'encop en térmes de vision territoriala—“efiéches espacials™
e d’accion publica —“efiech politic”. Prepausam d’analisar aquelas questions
dins lo cas de la Mediterranea occidentala, per tal de veire se las dinamicas de
cooperacion territoriala senhalan una macro-regionalizacion d’aquel espaci.

2.LaMediterranéa occidentala: elements per una macro-region

Lespaci de la Mediterraneéa occidentala se présta a mantunas lecturas e a de
nombrosas denominacions (Courtot ez 2., 1994, Riviere 2005, Dura e Oliveras,
2013), sovent ligadas a las projeccions territorialas de la Comission européa e a
las operacions de marketing territorial de las autoritats membres d’aquel espaci.
Praquo, al-dela d’'una dimension performativa, mantunas sorsas convergisson
per dessenhar un perfil macro-regional objectiu d’aquel espaci.

A lescala europea, la mager part dels trabalhs fan una distinccion entre una
version espandida que engloba las regions, principalament costi¢ras, que van
d’Andalosia dins lo sud d’Espanha a Sicilia dins lo sud d’Italia, e una Méditer-
ran¢a occidentala “nodala” que va de la Comunautat Valenciana finsa Toscanae
religa “tres regions economicas e lors zonas d’influéncia: I’ais Cataloha-Valenga,
I’ais Rose e lo Nord d’Italia” (Dura e Oliveras, 2013, p. 108), e que estructu-
ran los aisses metropolitans Génoa-Marselha-Barcelona-Valenga sus la costa
e Lion-Tolosa-Turin dins las terras. Aquel cor de la Méditerranea occidentala
es estat de cops apelat “arc mediterranenc nord-occidental”, o “arc latin”, sens
que, aqui tanpauc, una denominacion prenga lo pas sus l'autra (fig. 3).

Figura 3. Larc mediterranenc occidental en Eurdpa, version espandida

Sorsa: Durad-Guimera e Oliveras-Gonzdlez, 2013, p. 102.

Dins sas reflexions sus la mapa conceptuala d’Eurdpa, Stein Rokkan a solin-
hat que Catalonha, las regions de I’ais Rin-Rose o Italia de Nord apartenidn a
una “Europa de las ciutats-Estats” economicament e comercialament dinamica
(Seiler, 2004). E malgrat los risques temporals e sociopolitics, la geo-istoria pot
fornir d’elements per apreciar lo perfil macro-regional d’un territori donat... e
motivar las cooperacions territorialas, tanben al’escala macro-regionala (Perrin,
2013; Perrin, per paréisser): “los eretatges istorics e culturals comuns preexistents
dels territoris incluches dins las macro-regions (...) servisson de raconte util per
un novel espaci macro-regional en térmes culturals” (Ginzle e Kern, 2016, p.
9). En Mediterranéa occidentala, d’orientacions socioculturalas similaras, en
particular las capacitats lingiiisticas prochas e relativament ben partejadas, son
consideradas coma d’avantatges potencials per la cooperacion macro-regionala
(Nagler, 2013, p. 49-50; Perrin, 2013).

Dins los ans 1990, mantuns trabalhs sus I'espaci européu an identificat aquel
espaci e aquelas potencialitats, en particular dins la zone nodala. Roger Brunet
e lo GIP Reclus identifican un Nord del Sud coma espaci estructurant de 'UE
(Brunet, 1989) (fig. 4). Lo raport Eurdpa 2000 de la Comission europea iden-
tifica un “centre de desvelopament segondari important que sespandis de las
regions prosperas del sud d’Alemanha e del nord d’Italia cap a l'oest fins a las
regions en creissenca rapida del sud de Franga e de las regions de Barcelona e
Valenga” (CCE, 1991, p. 13). La “Mediterranea occidentala” ven puei un zonatge

dels programas Interreg de cooperacion transnacionala, aquela delimitacion
engloba emai Mediterranea tota a partir de 2007 (Diihr, 2018). Dautres tra-
balhs evocan una “sun belt” o0 una “banana daurada” européa (Lever, 1999, p.
1042). D’aprochis similars posicionan la Mediterranéa occidentala al cor d’'una
“fun belt” que va dels Piren¢us als Alps amb d’estacions d’esqui e d””estacions
balnearas de moda dins los Balears, la Riviera”, e que se presenta coma una
“California europeéa” (Baudelle, Guy e Ollivro, 2002, p. 130). Dins lo meteis
sens, de geografs nord-americans an identificat una “mega-region Barce-Lion” o
“mega-region Euro-Sunbelt” que s'espandis de Barcelona a Marselha, de Tolosa
a Lion, compta a I'entorn de 27 milhons d’estatjants e se classa, en 2012, en
6 e 9°™ posicion en Eurdpa en termes de populacion e de PIB respectivament
(Boix e Marull, 2016, vej. fig. 2). Aquela perspectiva mega-regionala es estada
tanben aplicada sus I’arc mediterranenc entre Catalonha e la region valenciana
en Espanha (Boira, 2010).

Segon aqueles aprochis, la Mediterranea Occidentala combina d’avantatges
de localizacion, de sectors economics eficaces e una environa e una qualitat de
vida atractivas. Lazona es pro facilament religada a la zone centrala de creissen-
¢a d’Europa o zona de “dorsala europea”, autrescops apelada “banana blava”
européa d’apres los trabalhs de Roger Brunet. E los fluxes socio-economics
semblan confirmar una coéréncia macro-regionala (Nagler, 2013).

Figura 4. Larc mediterranenc occidental, interfacia entre lo Nord e lo Sud

Sorsa: Daviet ez al., 1994: 12 (mapa basada en GIP Reclus).

En despiéch de las variacions de definicion e de concepcion d’aquel espaci,
mantuns documents politics de 'UE reconeisson que, compte tengut de la
realitat geo-istorica, espaciala e sociopolitica de la region, i podon pas aver que
mantunas estrategias macro-regionalas en Mediterranea (CESE 2012, PE2012,
PE 2012, PE 2015). Dins aquela amira, I’estrategia de la macro-region adriatica
e ioniana (EUSAIR) representa la macro-region mediterranenca centrala. De
mai, segon la logica dels soft-spaces, la Mediterranéa occidentala se limita pas a
la riba nord de la Mediterranéa. Una de las valors ajustadas d’aquela macro-re-
gion pot estre d’enfortir los ligams e la cooperacion amb las regions costi¢ras
de Marroc, d’Argeria e de Tunisia e lors aglomeracions urbanas, que participan
a la politica europea de vesinatge Sud (Scott ez al., 2019).

3. Dinamicas de cooperacion: actors e dispositius

La Mediterraneéa occidentala compren de nombrosas estructuras e iniciativas
de cooperacion territoriala. Se declinan a totas las escalas: del nivél inter-estatal
pan-mediterranenc amb la Convencion de Barcelona de TONU e sos centres
d’accions regionalas coma lo Plan Bleu, basat 4 Niga-Sophia-Antipolis, 0 amb
I'Union per la Mediterranéa que recampa los 28 Estats membres de I'Union eu-

Figura 5. Cooperacion territoriala en Mediterranéa occidentala: participacion de
las regions e de las vilas européas per nombre d’entitats e de setis socials

Sorsa: Dura e Oliveras, 2013, p. 109.

ropea e 15 paises mediterranencs  Figura 6. Leuroregion Pirenéus-Mediterranéa
partenaris; fins a un centenat
d’organizacions de cooperacion
entre autoritats territorialas, FRANCA
que lor reparticion mostra una
implicacion importanta de las Tolosa
regions situadas al cor de la Me-
diterranéa occidentala (Dura e ESPANYA ) o
Oliveras, 2013) (vej. fig. 5) (vej.
taula 3). Una analisi fondada suls
programas Interreg solinha que
la region es, amb la mar Baltica,
I'una de las macro-regions mai

OCCITANIA  Montpeller
n

CATALUNYA

Barcelona m,

integradas e mai coérentas del alma =
punt de vista de la cooperacion alencia W ILLES BALEARS
territoriala (Nagler, 2013, p. 38). V7

La Comission Intermediterra-

nenca (CIM) es una comission
geografica de la Conferéncia de las Regions Perifericas Maritimas que recam-
pa un quarantenat d’entitats sub-estatalas dels paises mediterranencs amb la
Comunitat valenciana, Catalonha, Occitania, PACA o la Toscana. A la fin de
2014, la CIM a botat en plaga un grop de trabalh especific sus la cooperacion
territoriala e las estrategias macro-regionalas en Mediterranea.

En particular, remarcam doas euroregions situadas a las extremitats de la
zona nodala de la Mediterranéa occidentala:

Sorsa: hitp:/fwww.euroregio.eu

- 'Euroregion Piren¢us-Mediterranea a la frontiéra franco-espanhola, entre
las regions Catalonha, Balears, Occitania (fig. 6);

-’Euroregion Alps-Mediterranéa a la fronti¢ra franco-italiana, que recampa

las regions Auveérnhe-Rose-Alps, PACA, Piemont, Liguria e Val d’Aosta.

Peralhors, Catalonha e Auvérnhe-Rose-Alps son membres, amb Baden-Wiirt-
temberg e la Lombardia, de I’associacion dels Quatre motors per Europa creada
en 1988. Aquela cooperacion de longa data, emblematica de 'emergéncia de
novels agendas regionalistas dins los ans 1990, visa la competitivitat d’aquelas
regions ricas e pro poderosas, notadament en mati¢ra d’economia, de sciéncias
e de tecnologias.

Mai especificamental’escala macro-regionala, trobam un forum interestatal,
lo Dialog 5+5, creat en 1990 entre Espanha, Franga, Italia, Malta, Portugal,
Argeria, Libia, Marroc, Mauritania e Tunisia. Es I'organ mai ancian que reli-
ga los paises de las doas ribas de la Mediterran¢a e forma un jos-grop actiu al
sen de ’'Union per la Mediterranéa. Lo forum a botat en plaga un Grop dels
Ministres dels Transports de la Mediterranea occidentala (GTMO 5+5), que
sos trabalhs son gerits pel centre CETMO, basat a Barcelona.

Se pot citar tanben ’Arc latin, una associacion basada a Barcelona entre las
autoritats territorialas de nivel NUTS 3 costiéras (provincias e departaments).
De mai, mantuns programas Interreg transnacionals de 'UE podon sotenir la
cooperacion macro-regionala, en particular lo programa Mediterranea (MED).
Per exemple, mantuns actors de la Mediterranea occidentala participan a la
plataforma Panoramed, qu'es un ais del programa MED que visaal’enfortiment
de las capacitats de govern e de cooperacion en Mediterranea, notadament en
desvolopant las complementaritats entre los utisses, las sorsas de financament
e los actors de la zona. Se pot remarcar aqui que de 2008 a 2011 un projecte
Interreg MED, Medgovernance, a estudiat un novel sistema de governanga
regionala efica¢ per la zona Euromed. La cooperacion macro-regionala ¢ra ja
prevista dins aquel projecte.” De mai, los programas transnacionals Region
alpenca e Europa del Sud-Oest incluson certs territoris de la Méditerranea
occidentala. Las partidas beneficiarias pddon tanben mobilizar de ressorsas
Interreg a partir de quatre programas transfrontaliers dins la region: Alcotra
(Franga-Italia), Poctefa (Franca-Espanha), Maritima Franga-Italiaelo programa
transfrontaliér de la politica europea de vesinatge meridional.

Demest los actors sub-estatals, se remarca una implicacion afirmada de tres
regions situadas dins I'arc nodal de la Méditerranéa occidentala: Catalonha,
PACA e Occitania. Catalonha e PACA co-presidisson d’alhorslo grop de trabalh
de 'IMC sus la cooperacion macro-regionala e territoriala en Mediterranéa.
Aquelas regions son tanben implicadas dins d'organizacions que completan lo
malhatge cooperatiu d’aquel espaci nodal: I'euroregion Pirenéus-Mediterraneéa
e leuroregion Alps-Mediterranéa.

Catalonha a ocupat istoricament una placa estrategica dins aquel espaci.
Istoricament, Barcelona es estat e demora 'un dels principals ports mediterra-
nencs. A I’'Edat Mejana, la vila ¢éra I'una de las capitalas politicas e economicas
d’una talassocracia mediterranenca occidentala, la confederacion de la Corona
d’Aragon. Se pot observar un rapel geocultural d’aquel quadre territorial dinsla
vision de I'Institut Ignasi Villalonga d’Economia i Empresa (Prytherch, 2009).
Aquel grop de reflexion basat a Valenga promou lo concepte de 'Euroregié
de ’Arc Mediterrani que sespandis de la Comunitat Valenciana en Espanha
a Catalonha del Nord, la region istorica catalana del sud-oest de Franca que
correspond al departament dels Pirenéus-Orientals. Preconisa notadament lo
melhorament de las infrastructuras de transport dins lo corridor mediterranenc
espanhol (Boira e Prytherch, 2015). Se pot observar un tropisme mediterranenc
dins la cooperacion e las estrategias exterioras que lo govern catalan, la Generali-
tat, a desvolopadas aprés la democratizacion d’Espanha a la fin dels ans 1970. A
multiplicat los engatjaments actius dins la cooperacion territoriala e es venguda
I'iniciatora o lo leader de nombrosas cooperacions e organizacions (Perrin, 2014).

3. http://www.programmemed.eulen/the-projects/project-database/results/view/single. htmlno_cache=1&idProject=
133&cHash=689829865606acfb85bbe053ed505901

Aital Barcelona es lo séti de nombrosas organizacions cooperativas medi-
terranencas: Union per la Mediterranéa, GTMO 5+5, Comission Intermedi-
terranenca de la CRPM, Arc Latin, Associacion de las Cambras de Comerci e
d’Industriadela Mediterranea (ASCAME), Institut Europeu de la Mediterranea
(IEMed), Partenariat per la recerca e I'innovacion dins la region mediterranenca
(PRIMA). En febriér de 2019, lo govern catalan a organizat, en collaboracion
amb I’Euroregion Pireneus-Mediterranéa elaComission Intermediterranenca, un
Forum Catalonia Mediterranean que son objectiu es de promoure e de relangar
una Estrategia mediterranenca catalana (MedCat), en particular lo rotle de la
cooperacion macro-regionala dins la politica regionala de I'UE apres 2020. A
aquela escasenga, los representants de 5 organizacions mediterranencas (CIM,
Euroregion Piren¢us-Mediterranea (EPM), MedCités, Arc Latin e Euroregion
Adriatica-Ioniana) an signat una Aliganga de Cooperacion Mediterranenca.

Emai se tradicionnalament —e comparativament a Catalonha— las regions
francesas an pauc de competéncias e pauc de ressorsas, la region PACA concen-
tra sas relacions exterioras sus “Europa e la Mediterran¢a”. Aquo s’inscriu
dins una estrategia nacionala amb lo grand programa de renovacion urbana
Euromediterranéa, iniciada per I’Estat francés en 1995 per far de Marselha
una metropoli euro-mediterranenca de primier plan. La region es estada 'au-
toritat de gestion del programa Interreg per la Mediterranea en 2007-2013 e
2014-2020. S’endralha actualament dins la revision de la cartografia de las rets
transeuropeas de transport de 'UE per inclure lo tro¢ Marselha-Geénoa dins
lo corridor mediterranenc.

Laregion Occitania creada novelament en 2016 (Bernié-Boissard, Courouau
e Perrin, 2018), per la fusion de las doas ancianas regions Mi¢gjorn-Piren¢us e
Lengadoc-Rosselhon —que es estada una de las primieras regions a signar un
acordi de cooperacion amb Catalonha tre los ans 1980— mostra per quant a
ela una preocupacion creissenta pels afars mediterranencs. Per la dobertura de
lostal de la region Occitania-Europa a Brusellas, sa presidenta, Carole Delga,
declaret: “en tant que caireforc de I'Europa del Sud-Oest, es temps de soscar
sus una “macro-region» de la Mediterranea occidentala amb Italia e Espanha,
e doberta als paises de la riba nord d’Africa”. En 2018, la region organizet sos
primiérs Rescontres internacionals de la Mediterranéa e s'es endralhada, costa
de la CIM-CRPM, dins l'organizacion, a I'Ostal de la Region Occitania a
Casablanca, dins de formacions a destinacion dels responsables regionals dels
paises del Sud de la Mediterranea.

La macro-regionalizacion es dintrada dins una novela fasaamb lo langament,
en abrial de 2017, de liniciativa Oest-Med per la Comission europeana e le
Dialog 5+5. A l'exemple de nombrosas estrategias de bacins maritims, I’ini-
ciativa visa principalament a far facia als enjocs del desvolopament durable de
I'economiablavaen Mediterranéa occidentala: pollucion, urbanizacion costiéra,
securizacion del trafic. Una question critica es I'immigracion Sud-Nord que
sos problemas de gestion noirrisson un scepticisme popular creissent cap a

I'Union europea e 'emergéncia de movements anti-UE e sovent xenofobs dins
de nombroses Estats membres. En decembre de 2018, I'iniciativa a permés a
uech projectes de recebre un finangament total d’a 'entorn de 7,6 milhons
d’euros per cooperar dins lo domeni de la pesca durabla, dins los instituts e
acadeémias de formacion maritima, la restauracion dels bosques, la planificacion
espaciala maritima per la securitat, per exemple. La Comission européa a tan-
ben botat en plaga un mecanisme d’ajuda de 1,4 milhon d’euros per estimular
aquela iniciativa. La Comission fara un raport sus aquela iniciativa al Conselh
européu e al Parlament europeu d’aqui a 2022.

Liniciativa Oest-Med presenta de caracteristicas macro-regionalas per di-
ferentas rasons. Es la resulta d’'una dinamica de governanga a mantuns nivels:
Comission europea, Estats e autoritats sub-estatalas. Liniciativa illustra tanben
un aprochi “soft space” amb una delimitacion variabla e “pas de territorialitat
predefinida, es mai flexible”, coma o solinha una persona interrogada. Sa mesa
en obraseguis de questions o de subjectes que devon pas necessariamentimplicar
totes los partenaris o territoris. De novels partenaris se podon eventualament
jonher a I'iniciativa. Se retroba tanben 'objectiu de coordonar e de racionalizar
las politicas e los programas quexistisson dins aquel espaci.

Taula 3. Macro-regionalizacion en Mediterran¢a occidentala

Tipe Organizacions Dispositius complementaris

Sub-regional / 5+5 Dialog en Mediterranéa Union per la Mediterranea

inter-estatal occidentala Plan Bleu
I conal / Comission Inter-Mediterranéa Politicas mediterranencas
nteL reglonal de la CRPM de Franca, Italia, Espanha

sub-estata Arc latin Politica de vesinatge UE

Programas Mediterranéa Fondacion Anna Lindh
transnacionals Eurdpa del Sud-Oést

Interreg Region alpenca Euroregion Pirenéus-Mediterranéa

Euroregion Alps-Mediterrane¢a
Euroregion Andalosia-

Estrategia Algarve-Alenteijo
regionala Iniciativa Oést-Med Interreg Alcotra (Franga/Italia)
de bacin Interreg Poctefa (Franca/Espanha)

Associacion 4 Motors per Eurdpa

Aquelas dinamicas suggerisson que la Méditerranéa occidentala constituis un
espaci potencial en via de macro-regionalizacion. Per apregondir la question,
nos prepausam de discutir diferentas variablas relativas que tenon un efiech
politic o un efiech espacial presupausat de la macro-regionalizacion:

- d’un costat, la mobilizacion dels actors e las interaccions multi-nivels

- d’autre costat, la relacion entre una logica d'amainatjament europeanizada
e sa mesa en Obra operacionala

Figura 7. Dispositius principals de macro-regionalizacion
de la Mediterranéa occidentala

Sorsa: mapes base © histgeo.ac-aix-marseille.fr

4.Interaccions e interferénciasa nivels multiples: rescalonament
e resiliéncia de I’Estat, persisténcia dels parametres politics

La situacion en Mediterranea occidental confirma que las autoritats sub-es-
tatalas son d’agents importants de la macro-regionalizacion. Lunion de las
ressorsas ¢ de las voses de las regions al dintre del grop de trabalh del CIM sus
la cooperacion territoriala e las estrategias macro-regionalas en Mediterran¢a
a contribuit al lancament de I'iniciativa maritima Oéest-Med (IOM), e los
actors interrogats indican que los representants de regions o de las principalas
aglomeracions urbanas participan activament a I'iniciativa despuéi la debuta.
Limplicacion de la Comission europea, en particular dels DG Mare e Regio,
es estat tanben una vertadiéra clau dins 'establiment de 'TOM. Aquel percors
evoca ’Estrategia maritima adriatica e ioniana que, de 2012 4 2014, a precedit
lestrategia macro-regionala EUSAIR (Cugusi e Stochierro, 2016),amb un rotle-
clau de l'entreprenariat politic de la Region italiana de las Marchas. Aqueles
faches podon suggerir que lo passatge d'una iniciativa maritima a une estrategia
macro-regionala es susceptible de se produire en Mediterranea occidentala.

Pasmens, los prepauses de diferents actors nudncian aquelas perspectivas:
“[una estrategia macro-regionala] es pas un subjecte [...], la dinamica es dife-

renta [...], pas pro de valor ajustada per justificar una estrategia macro-regionala”;
“l'estrategia macro-regionala aura pas jamai luoc, es trop compleéxa”. Emai se
reconneisson que “[I'TOM] potajudaraestablir una estrategia macro-regionala”,
solinhan que la mesa en obra d>una iniciativa maritima es ja un proces long e
dificile. D’autres actors emeton tanben de resérvas a raport de l'experiéncia de
“transicion” de la cooperacion maritima a la cooperacion macro-regionala dins
la macro-region adriatica e ioniana.

Lestudi de cas bota tanben en question I'ipotési que las organizacions trans-
frontalieras e las euroregions son d’actors-claus sistematics de la macro-regio-
nalizacion. Las situacions semblan mai variablas. Per exemple, I'Euroregion
Alps-Mediterranéa esinactivadespue¢i mantunas annadas, notadamenten rason
de desacordis politics o d'un desinteres de las regions membres, que son ara
implicadas dins I'estrategia de I'UE per la macro-region alpenca (EUSALP).
Dans I’Euroregion Piren¢us-Mediterranea, Occitania e Catalonha an clara-
ment afirmat lors estrategias mediterranencas. Mas Occitania a una capacitat
limitada segon l'organizacion territoriala francesa. En Catalonha, la relacion
sociopolitica controversada de longa data amb I’Estat espanhol a atent un punt
de rompedura en octobre de 2017, quand lo govern catalan organizet un refe-
rendum sus 'independéncia de la region, non autorizat per I’Estat espanhol.
Mantuns politicians catalans foguéron empresonats e d’'unes degueron fugir
cap a d’autres paises europeus. Las resultas d’aquela crisa son incertas e ques-
tionan l'evolucion del regionalisme e la dinamica de rescalonament de I'Estat
en Europa (Pellistrandi, 2018). La creacion d’un novel Estat es la responsa als
movements independentistas sub-estatals? Comal Union européa pot respondre
a la volontat de millhons de ciutadans sens violar I'Estat de drech?

Mai concrétament, lo conflicte pot entravar los projéctes de macro-regio-
nalizacion dins la region, dins la mesura que la cooperacion macro-regionala
es tanben, per las autoritats sub-estatalas, un mejan de projectar lor capacitat
al-dela del domeni estatal (Ginzle e Kern, 2016, p. 9). Catalonha es una de-
fensora essenciala de la macro-regionalizacion, mas en Espanha, I’Estat demora
lautoritat de gestion de la mager dels fonses estructurals europeus 2014-20,
e conserva lo contrarotle d’autras politicas europeas que an d’implicacions
majoras en matiéra de planificacion, coma per exemple la realizacion d’una
ligason ferroviaria rapida dins lo corridor mediterranenc espanhol. Activament
promogut per Catalonha e la Comunitat Valenciana e incluch dins lo corridor
mediterranenc sostengut pel programa de transport de 'UE, aquel grand pro-
jecte d’infrastructura fa facia a una mesa en obra pusléu lenta e a de prioritats
estatalas divergentas (Boira e Prytherch, 2015), malgrat I'existéncia del Grop
dels Ministres dels Transports per la Mediterranéa occidentala.

Caquela, lo langament de 'estrategia Cat Med en 2019 pot marcar una no-
vela virada dins la dinamica de cooperacion en Mediterranea occidentala puei
quassocia fortament ’Euroregion Piren¢us-Mediterranea al proces. Per ¢o que
toca a la cooperacion transfrontaliéra franco-italiana, se pot tanben observar

que mantunas organizacions cooperativas existisson al-dela de I’Euroregion
Alps-Mediterraneéa, coma per exemple AlpMed, lo gropament de las cambras
de comérci de l'euroregion (vej. fig. 7).

Lo cas delaMediterraneéa occidentala confirma que la macro-regionalizacion,
al-dela de la logica espaciala, depend fortament de parametres politics... que
los Estats centrals i consérvan una capacitat preponderanta. Liniciativa Oést-
Med resulta d’un percors “dels Estats cap als Estats” e un actor I'interpreta
coma “una mena de responsa [dels Estats] a I'aspiracion de crear una estrategia
macro-regionala”. Lo projécte foguétiniciatdinslo quadre interestatal del Dialog
5+5, e, emai se la Comission europea actet sa mesa en oObra efectiva, lo proces
es estat (tornar) pres en carga pel Dialog 5+5. Certas, las regions participan a la
concepcion dels contenguts e de las activitats de 'TOM, mas lo comitat director
es format de representants dels Estats. Tot parier, sonque los representants dels
Estats podon votar per prene una decision dins lo quadre de la plataforma de
governanga Panoramed mencionada mai naut. Un actor a declarat: “Nos cal
utilizar de geometrias que correspondon a las volontats de I'Estat”.

De mai, existis pas lo meteis gra de decentralizacion politica entre las ribas
Nord e Sud de la Mediterranea occidentala, ¢o qu'enfortis la plaga dels Estats,
emai se se pot senhalar que Marroc, integrat dins un proces de regionalizacion
despuei sas reformas constitucionalas de 2011, es actualament associat amb la
region Occitania per la formacion dels responsables regionals.

Per mantuns aspectes, las estrategias macro-regionalas, que representan la
forma mai elaborada de macro-regionalizacion, demoran de quadres de coope-
racion sub-diplomatics pusléu qu’interregionals, que los servicis diplomatics dels
Estats membres i mantenon un contrarotle seguit. Las estrategias devon éstre
aprovadas pels Estats membres del Conselh de 'UE. Malgrat lo lobbying de
mantunas autoritats sub-estatalas de ’Arc Atlantic, una estrategia es pas estada
adoptada fins ara en rason de las reticéncias dels Estats concernits (Carmona,
2013; Wise, 2016). Dins aquel sentit, las formas “classicas” de cooperacion
sub-regionala, malgrat lor caracter @ priori datat, podon aver un rotle a jogar
dins la macro-regionalizacion, coma 0 a mostrat d’alhors lo rotle del Dialog 5+5
en Mediterranea occidentala o encara los Conselhs nordics dins la cooperacion
de la macro-region de la mar Baltica.

Los parameétres politics concernisson tanben las relacions entre las autoritats
sub-estatalas, que podon variar segon las majoritats e las linhas politicas, los
engatjaments cambiadisses e las contingéncias politicas realas, coma o mostra
lo cas de 'Euroregion Alps-Piren¢us. Aquelas questions de governanga evocan
undiléma recurrentde 'amainatjament regional, ea fortiori de 'amainatjament
macro-regional, que las visions territorialas i seguisson un aprochi relacional e
en ret, mentre que la mesa en obra de politicas es ligada a las circonscripcions
administrativas (Seltzer e Carbonell, 2011, p. 6-12).

4. https:/feci-alpmed.eu

-183—



-184—

Treballs de la SCG, 87, 2019, 167-190 Thomas Perrin

Dinamicas macro-regionalas en Mediterranéa occidentala: cap a un renovelament de la cooperacion territoriala

5. Tension entre projeccions espacialas e politicas d’amainatja-
ment: quals limits per la Mediterranéa occidentala?

Lo cas de la Mediterraneéa occidentala mostra que l'aprochi macro-regionala
pel “soft space” es confrontat a la realpolititk. Emai se dins lo discors de 'UE la
dimension exteriora pot representar un avantatge important de las estrategias
macro-regionalas, per organizar 'espaci europeu en ligam amb los espacis de
vesinatge, la macro-region de la Mediterran¢a occidentala apareis, per d’unes
aspectes, coma “trop doberta per fonccionnar”. Retrobam aqui un indicator
(suplementari) dels risques de la cooperacion euro-mediterranenca. L'Union
per la Mediterranéa devid marcar un novél inici apres lo fracas del proces de
Barcelona, primiéra iniciativa lancada en 1995. Fins ara, las resultas de 'UpM
son pusleu limitadas, se se considera la situacion geopolitica, sociala e enviro-
namentala dins de nombrosas partidas de la Mediterranéa, amb la guérra, las
inegalitats creissentas e las tensions ligadas alas migracions. Mantuns observators
an mostrat que la mesa en obra de la cooperacion macro-regionala representa
una escomesa importanta dins un espaci tant instable e discontint (PE, 2015;
Scott et al., 2019; Cugusi e Stocchiero, 2016, p. 184). Sul terren, lo programa
transfrontaliér mediterranenc de la politica de vesinatge 2014-2020 es estat
retardat e lo primiér apel a projécte es estat lancat pas qu'en julh de 2017. Se
pot tanben mencionar aqui 'impacte relativament confidencial dels trabalhs
del projecte Medgovernance que son estats liurats en 2011 (vej. supra nota 1).

D’autres observators considéran emai que la logica d’'una macro-regionaliza-
cion mediterranenca veicula un fantasme tecnocratic ambigt e que lo discors
sul soft space pot servir una estrategia de “refrontalizacion”, de reafirmacion
de las fronti¢ras de 'UE [EU rebordering], per a 'encop exportar las prioritats
politicas de 'UE e melhor delimitar sos limits meridionals (Bialasiewicz ez a/.,
2013). Aquo remanda a una “natura nautament selectiva de las concepcions de
I'UE sus las relacions de vesinatge e ’'espaci mediterranenc. Aquelas conceptua-
lizacions partejan generalament la tendéncia ambivalenta de considerar la mar
coma una region, d’'un costat, ¢ de la considerar coma una frontiéra, d’autre
costat” (Scott ez al., 2019, p. 6).

Compte tengut d’aqueles obstacles potencials, una solucion alternativa a la
macro-regionalizacion poirid éstre d’elaborar e de metre en dbra una estrategia
per las regions del Nord-Oest de la Mediterranéa, per tal d’enfortir e de ra-
cionalizar la cooperacion territoriala sens la limitar a las questions maritimas.
Una tala cartografia presenta una ceérta coéréncia amb la dinamica cooperativa
existenta. Mas diferents actors, facia a aquela ipotesi, critican la valor ajustada
operacionala, la coéréncia espaciala d’'una particion Nord-Sud de la Mediter-
ranea, a fortiori se 'objectiu es la cooperacion.

D’aquel punt de vista, 'IOM fornis la responsa mai adaptada per cooperar
dins una zona tanben fragmentada, ja que la mar es lo melhor - o lo mai ra-
sonable - denominator comun. La causida d’una estrategia maritima pot ¢stre



Treballs de la SCG, 87, 2019, 167-190 Thomas Perrin

Dinamicas macro-regionalas en Mediterranéa occidentala: cap a un renovelament de la cooperacion territoriala

interpretada coma un mejan de circonscriure lo domeni de la cooperacion a la
mar, e doncas d’evitar las questions territorialas potencialament conflictualas
dins la zona. Se pot pensar a la question del Sahara occidental entre Marroc e
Argeria, a las tensions entre Marroc e Espanha sus las vilas de Ceuta e Melilla,
o als problémas entre los Estats européus e nord-africans suls fluxes migratoris
(Scott et al., 2019). Un actor estima que “las ribas nord e sud se parlan, es ja
forca”, ¢o que rejonh I'ideéa que “la Mediterranea poirid potencialament signi-
ficar de novels espacis d’interaccion politica e de dialog sociocultural d’escalas
multiplas, mai que mai saquestes facilitan una cooperacion negociada conjon-
chament a l'entorn de preocupacions comunas” (Scott ez al., 2019, p. 7).

La compartimentalizacion de la Mediterranéa pot doncas estre una responsa
per operacionalizar la cooperacion a una escala mai eficaca que 'escala globala,
mas disfonccionala fins ara, de 'Union per la Mediterran¢a. Praquo, coma
o an mostrat los debats al Forum Med Cat en febrier de 2019, las opinions
demoran partejadas entre una estrategia per I'ensemble de la Mediterranea,
mantunas estrategias mediterranencas o encara una cooperacion basada sus de
dispositius mai ponctuals, de composicion e delimitation variablas. Debats que
tornan afirmar la pregnancia dels paramétres politics. Dins aquela perspectiva,
la mesa en obra dels programas Interreg de I'UE apres 2020, amb lo projecte
d’alinhament dels programas sus las estrategias macro-regionalas o de bacin
maritim, sera una variabla-clau en Mediterranea occidentala.

Per alhors, las iniciativas en favor d'una macro-regionalizacion de la Mediter-
ranéa occidentala confirman que cértas questions e probléemas de planificacion
podon pas estre abordats qua d’escalas novelas, distinctas de las delimitacions
administrativas tradicionalas e implican una governanca cooperativa. Illus-
tran coma [’integracion europea pot influenciar las prioritats e los metodes de
'amainatjament. Mas revelan tanben qualques contradiccions d’“injonccions
europeanisantas’.

D’un biais genral, la dinamica macro-regional indica una evolucion cap a
un conteéxt que poiriam qualificar de “post-compléx”. L'Union européa es un
sist¢éma compléx de prerogativas entremescladas, de societats mobilas e de fluxes
interconnectats de personas e de mercas. Las estrategias macro-regionalas, amb
lor logica multi-partenariala, flexibla e cooperativa, incarnan una temptativa
de “far fonccionar lo complex”, de mobilizar e d’organizar las diversas ressor-
sas de la complexitat per elaborar de politicas mai eficagas e legiblas. Coma
o menciona una persona interrogada: “I’'objectiu es la resulta e non I'element
bureucratic o l'eligibilitat”. Mas la question demora doberta de saber coma la
flexibilitat e la coéréncia pdodon correspondre. Coma las partidas beneficiarias, e
mai encara los ciutadans, pddon identificar una cérta politica o organizacion se
los titularis e la circonscripcion territoriala podon variar drun projécte a l'autre?
Los dispositius macro-regionals podon ganhar en espessor institucionala sens
crear una novela institucion? Retrobam aqui lo limit de Paprochi pels sof? spaces
e loperabilitat limitada de oposicion entre espacis soft/hard per interpretar

los contextes macro-regionals (Boulineau, 2017). A un cert punt, pareis neces-
sari de delimitar clarament las accions, los domenis o los camps d’aplicacion
per pervenir a de politicas eficagas e lor donar de sens. Pareis dificil per una
planificacion estrategica de se contentar d’adicionar de projectes de geometria
variabla, a mens que sidn unicament estrategics que pel nom.

Aquela evolucion post-complexitat pot tanben éstre interpretada coma una
temptativa per reduire l'escart entre los ciutadans e las politicas de I’'Union
europea, per mostrar la valor ajustada de las realizacions concretas de 'UE
dins la vida quotidiana. Amb las estrategias macro-regionalas, 'Union européa
cerca de renovelar la cooperacion territoriala a d’escalas e per de modalitats
apropriadas per tractar dels problemas concrets, que poiridn pas &stre tractats
a l'escala nacionala, regionala o locala. Simplificacion, flexibilitat, sinergias,
comunicacion e visibilitat son dins los objectius-claus de la politica regionala
de 'UE anonciada per 2021-2027. Al lum de las evolucions sociopoliticas
mondialas, se pot far 'ipotési quaquelas preocupacions son pas especificas
a ’'Union europea, mas que constituisson d’enjocs actuals dins las societats
dobértas, democraticas e plurialas: coma conciliar complexitat sociala e efica-
citat politica sens faussa simplificacion, coma raprochar los ciutadans de lors
representants sens demagogia grossiera.

Caquela, selalogica dela macro-regionalizacion esclara, los eficches demoran
discutibles. Per mantuns aspécteslo quadre macro-regional se semblaaunaautra
organizacion intergovernementala, una “escala” suplementaria de presidéncias
que viran e de retinions annadiéras confidencialas. Mentre que la proposicion
de la Comission europea per la politica regionala de 'UE apres 2020 sembla de
visar a una normalizacion de la cooperacion macro-regionala, una certa “fatiga
macro-regionala” es pas d’exclure dins cérts cases en fonccion dels parametres
politics e de las resultas enregistradas.

Conclusion

Lo cas de la Mediterranea occidentala met en releu las divérsas potencia-
litats e dificultats de la macro-regionalizacion. Mostra quaquesta modalitat
de cooperacion territoriala, emai foguesse compléxa e de cops desordonada,
pot éstre un instrument d’amainatjament pertinent dins I’espaci européu
actual. La zona presenta d’indicators socials, economics o politics que podon
favorizar la cooperacion macro-regionala, subretot se se considera I’intensitat
de la cooperacion territoriala dins aquela zona. Una iniciativa maritima per
la Mediterranea occidentala foguet iniciada en 2017 e pot éstre considerada
coma una etapa dins un procés de macro-regionalizacion. Los actors politics
de la region preconisan un apregondiment e una melhora estructuracion de
la cooperacion a l'escala macro-regionala, per respondre a las escomesas de
I'economia blava, d’'una mehora infrastructura de transport o de sinergias

economicas, entre d’autres. Dins lo meteis temps, la Mediterranea occidentala
revela un context geopolitic fragil e tendut, amb notadament una fragmenta-
cion sociopolitica marcada entre paises del Nord e del Sud. Aquo limita d’un
cert biais la cooperacion macro-regionala a las questions maritimas, que son
consideradas coma los sols denominators comuns rasonables al jorn de uéi.
Aital, lo cas de la Mediterranea occidentala leva de questions sus la possibilitat
de pervenir a una macro-regionalizacion sens una estrategia macro-regionala en
propri. D’estudis comparatius complementaris poiridn permetre de comprene
melhor aquel aspécte de la macro-regionalizacion.

Per alhors, aqueste estudi de cas illustra coma la macro-regionalizacion
s'inscriu dins una dinamica mai generala d’europeanizacion espaciala, que
los dispositius de cooperacion territoriala de 'UE i construson una novela
cartografia d’Europa que transcendis las fronti¢ras “westfalianas” dels Estats.
Las macro-regions participan a aquela redefinicion transnacionala de las re-
presentacions territorialas e, d’aqui, a un renovelament de la meta-geografia
européa. En combinant diferentas escalas de regionalizacion, del local al
global, la macro-regionalizacion suggeris que la construccion d’organizacions
regionalas ‘macro’ interestalas e lo desvolopament de regions ‘micro’ sub-esta-
talas e transnacionalas son de processes interactius e dependents que se podon
combinar, mai que s'opausar, a las formas socio-espacialas dels Estats-nacions.
Sul terren, la dinamica macro-regionala actuala indica una volontat de trobar
una responsa politica adaptada a las escomesas de la post-complexitat contem-
poranéa, per combinar complexitat e eficacitat, diversitat e racionalizacion. E
de mostrar la valor ajustada e la pertinéncia de 'UE en tant qu'entrepreneire
politic. D’un cert biais, aquo evoca I”escomesa critica de 'UE” que consistis a
formar un demos comun a partir de mantunas nacions e culturas especificas,
sens las remplacar (Menasse, 2012).

Malgrat las injonccions e los discorses cooperatius, los parameétres politics
—en particular al nivel dels Estats e de las autoritats territorialas— condicionan
encara leficacitat dels arrengaments macro-regionals. Aquesta limitacion es
paralléla a d'unas de las carrieras bornias de la governanga de 'UE. De mai,
la participacion populara demora lo parent paure de las realizacions macro-re-
gionales, ¢ que pot entravar tota evolucion de las representacions espacialas
e meta-geograficas, e los ligams entre los ciutadans e 'UE. Lo passatge d’'una
simpla incarnacion fonccionala a una incarnacion mai socio-culturala de la
macro-regionalizacion pot éstre un pas de far, se l'agenda de I'europeanizacion
espaciala demora d’actualitat.

